
Til Kristjáns Sturlusonar, sveitarstjóra Dalabyggðar 
 

Beiðni um kostun á Að vestan þáttum N4 sjónvarps  árið 2019. 
 
N4 sjónvarp hefur frá árinu 2016 verið í samstarfi við Vestlendinga um gerð sjónvarpsefnis af 
svæðinu sem sýnt hefur verið í línulegri dagskrá stöðvarinnar.  
 
Á þessu 3ja ára tímabili eru þættir að vestan orðnir 52 talsins,  26 klukkustundir af efni, yfir 
200 innslög og viðmælendur skipta hundruðum. Þar að auki hafa verið sýndir nokkrir 
Föstudagsþættir, teknir upp á svæðinu.  
  
Nákvæmar mælingar í Tímaflakki Símans árið 2018 staðfesta áhuga Íslendinga á þessum 
þáttum því af þeim rúmlega 38.000 sem fara inn í tímaflakkið  í hverjum mánuði og ná sér í 
efni frá N4, er Að vestan þátturinn einn af topp 5 vinsælastur, á eftir Föstudagsþætti N4, Að 
austan og  Að norðan.  
 
Þarna má hiklaust færa góð rök fyrir því að vestlenskt mannlíf sé áhugavert, Vestlendingar 
hafa áhuga á menningu á svæðinu, brottfluttir Vestlendingar vilja kíkja aftur heim í gegnum 
skjáinn og landsmenn hrífast af þessu glaða og drífandi fólki.  Svo má kannski draga það fram 
að umfjöllun N4 er á jákvæðum og uppbyggilegum nótum með afskaplega skemmtilegum 
þáttastjórnanda.  
 
Erindi þessa bréfs er að óska eftir sambærilegum stuðningi við gerð þessara þátta og verið 
hefur síðustu ár.  
 
N4 er í mjög góðu samstarfi við fagfólk af svæðinu, Heiðar Mar og Hlédisi, sem hafa verið 
með okkur frá upphafi. Það er okkur sönn ánægja að geta sagt að stærsti hluti þeirra styrkja 
sem sveitarfélögin á Vesturlandi leggja af mörkum í þáttaröðina verður eftir í heimabyggð í 
formi verktakagreiðslna til þeirra.  
 
Ef við fáum til þess styrki munum við gera 12 þætti á árinu eða 48 innslög, sem sýndir 
verða samhliða í línulegri dagskrá og á Facebókarsíðu N4, þar sem eru um 23 000 
fylgjendur frá og með lokum apríl .  
Áhorf á þætti stöðvarinnar á Facebook frá áramótum nálgast nú að vera um 900.000 sem er 
gífurleg aukning frá fyrra ári.  
 
Dalabyggð greiddi í fyrra 500.000  af miklum myndarskap og er óskað eftir sömu upphæð í 
ár.  

Framkvæmdastjóri N4 – leiðandi á landsbyggðunum.  
 


